
Waxaanu beegsanaynaa gobol dhammaan haweenka iyo gabdhaha lagu xoojiyey fursad kasta 
si ay u guulaystaan. Ontario waxay samaysay horumar muhiim ah xagga sinnaanta, hase 
yeeshee haween badan ayaa wali waajahaya caqabado. Dawladdu waxay qaadday tallaabo 
meelaha muhiimka ah si loo hubiyo in haweenka iyo gabdhaha ay helaan fursad dhabbe kasta 
oo ay doortaan. Tusaale ahaan waxaanu:

 9 Abuurnay wasaaraddii ugu horraysay abid oo gooni u taagan oo la dhaho Wasaaradda 
Xaaladda Haweenka, si kor loogu qaado sinaanta jinsiga waxna looga qabto tacaddiyada 
kusalaysan jinsiga gobolka oo idil

 9 Ka caawinay in ka badan 2,600 haweenka dabaqadda hoose inay bartaan xirfado cusub 
oo helaan shaqooyin mushahar fiican anagoo isticmaalayna barnaamijka Haweenka 
Xirfadaha Xirfadda u Baahan iyo Tabobarka Infoormeeshan Teknoolajiga.

 9 Ka caawinay in ka badan 1,700 haweenka dabaqadda hoose inay helaan tabobar 
halabuur ganacsi iyo barashada maaliyadda si ay u bilaabaan oo u koriyaan ganacsiyo 
iyaga u gaar ah iyada oo loo marayo barnaamijka maykro-lendhin.

 9 Taageernay hawlo waxbarasho oo lagu barayo gabdhaha xirfado kuwa soo-jireenka ah 
aan ahayn sida alxanka, nijaarnimada, adeegga mishiinada iyo baabuurta. Kordhinay 
dakhliga billaha ah ee ku dhowaad 19,000 oo qoys, kuwaas oo intooda badan ay yihiin 
qoysas waalid kaliya, iyada oo si buuxda looga cafinayo lacagaha taageerada ilmaha 
xisaabinta dheefaha kaalmada bulshada.

 9 Dhignay bartilmaameedyo si loo hubiyo in haweenka xaadiraan ugu yaraan 40 boqolkiiba 
dhammaan ballamaha guddi goboleed iyo hay’adeed ilaa 2019. 

 9 Ka caawiny shirkadaha bulshada inay helaan maalgelin si ay u koraan una daboolaan 
baahiyaha beelaha kala duwan, sida haweenka, dhallinyarada, dadyowga asaliga ah iyo 
kuwa ku nool saboolnimada.

 9 Bilawnay mashruuc tijaabo ah si aanu u qiimayno haddii dakhli aasaasi ah uu si 
fiican u taageeri karo shaqaalaha nugul wanaajina karo natiijooyinka caafimaadka iyo 
waxbarashada loogu talogalay dadka dabaqadda hoose.

 9 Siinay xoojino mushaharka barayaasha carruurnimada hore iyo shaqaalaha kale ee 
daryeelka carruurta - doorarka ay sida badan buuxiyaan haweenka. 

 9 Abuurnay qorshe hawleed si loo joojiyo xadgudubka galmada iyo dhibaataynta, oo ay ka 
mid yihiin ololayaashayada abaalmarinta helay ee #WhoWillYouHelp iyo #ItsNeverOkay. 

 9 Beddelnay Barnaamijka Kaalmada Ardayga Ontario (OSAP) sidaa darteed waxbarasho 
bilaash ah ayaa ay heli karaan in ka badan 210,000 ah ardayda dabaqadda dhexe iyo 
hoose ee kuuliyadaha iyo jaamacadaha 2017-18 - saddex-meelood meel dhammaan 
ardayda dhammeeyey dugsiga sare ee Ontario.

Waxa sidoo kale naga go’an:

 � Ka caawinta 100,000 oo dheeraad ah 
carruurta da’doodu tahay 0-4 helitaanka 
daryeelka tayo sare leh oo ilme shanta 
sano ee soo socda, markaa qoysasku 
waxay heli karaan daryeelka ilmaha oo 
tayo leh lana awoodi karo.

 � Isticmaalka falanqayn kusalaysan jinsiga 
si loo wargeliyo soosaarista siyaasadaha 
iyo barnaamijyada. Taageeradan jinsigu 
waxay caawin doontaa in la qiimeeyo 
oo la saxo saamaynta xun ee aan loogu 
talogalin ee haweenka iyo gabdhaha  
ku aaddan.

 � Ku dhiirigelinta ganacsiyada inay 
qabsadaan bartilmaameedka ah ugu 
yaraan 30 boqolkiiba u magacaabista 
maamulayaasha guud ee ganacsiyada 
dumar saddex ilaa shan sano gudahood.

 � Kobcinta istaraatijiyad dhammaystiran 
si loo yareeyo farqiga mushaharka ee 
u dhexeeya ragga iyo haweenka oo la 
xoojiyo dhaqaalaha iyada oo la tirtirayo 
caqabadaha hortaagan haweenku inay 
si buuxda uga qaybqaataan xoogsatada 
Ontario.

 � Kor u-qaadista mushaharka ugu yar ilaa 
$15 saacadii iyo hirgelinta shuruucda 
jadwalayn cusub 1da Janaayo 2019; 
hubinta in shaqaalaha shaqeeya badh-
waqti lagu siiyo lacagtooda mushaahar la 
mid ah kan shaqaalaha saacadaha buuxa; 
ballaarinta fasaxa shaqaalaha xaaladaha 
degdegga ah si loogu daro sal-balaar 
ah ugu yaraan laba maalmood oo lacag 
leh sannadkiiba dhammaan shaqaalaha; 
iyo qaadista xoojinta sharciyada 
shaqaalaynta, dhmmaan cutubyada 
xeerdejinta aan la hirgelin.

Tallaabooyinkan, oo ay la jiraan taageerada muhiimka ah ee ganacsiyada,  
ururrada bulshada iyo shakhsiyaad, waxay caawinayaan in la xoojiyo  
haweenka iyo gabdhaha Ontario.

